
Annotasiya. Məqalədə yeniyetmə sam-

boçularda qüvvə hazırlığının məşqi prosesin-

də orqanizmdə baş verən morfofunksional də-

yişikliklərin xarakteri aşkar olunmuşdur. Mü-

əyyən olunmuşdur ki, qüvvə hazırlığının tək-

milləşdirilməsi prosesində idmançılarda qüvvə 

və sürət – qüvvə keyfiyyətlərinin inkişafının 

gedişini qiymətləndirmək üçün aparılmış yox-

lamalar onu deməyə əsas verir ki, hazırlıq döv-

rünün əvvəlində icra olunan gövdənin döşə-

mədən qaldırılması 1 dəq ərzində 50,4 dəfə, 

dartılmalar isə 15,0 dəfə olmuşdursa, aparılan 

məşqlərdən bir az sonra bu göstəricilər xeyli 

yaxşılaşmış, gövdənin qaldırılması 53,6 dəfəyə 

qədər, dartılmaların sayı isə 16,6 dəfəyə qədər 

yüksəlmişdir. Beləliklə, yeniyetmə güləşçilərin 

(sambo-çuları) məşqi zamanı fərdi olaraq fizi-

ki yüklərin tətbiqi ilə onların fiziki hazırlığının 

səviyyəsində təkmilləşmə ilə yanaşı, həm də 

morfofunksional göstəricilərində yüksəlmə baş 

verir. 

Açar sözlər: əzələ işi, fiziki hərəkətlər, 

məşq prosesi, fiziki yük, morfofunksional və-

ziyyət, iş qabiliyyəti, adaptasiya. 

Güləş növlərinin əksəriyyəti Olimpiya 

oyunları sırasına daxil edildiyindən, aparılan 

idman mübarizələrin intensivliyinin və kəskin-

liyinin artması idman mütəxəssisləri və məşq-

çilər qarşısında yeni tələblər qoyur. Təkmüba-

rizliyin digər növlərində olduğu kimi cüdo və 

samboda da mübarizələr maksima-layaxın və 

submaksimal şiddət zonalarında getməsi sam-

boçulardan yüksək fiziki hazırlıq səviyyəsi 

tələb edir. Məşqlərdə, yoxlama görüşlərində və 

yarışlar zamanı aparılan pedaqoji müşahidələr, 

həmçinin tətbiq olunan funksional yük nümu-

nələrindən sonra orqanizmdə baş verən fizio-

loji dəyişikliklərin təhlili belə bir nəticəyə gəl-

məyə əsas vermişdir ki, sambo və cüdoda ya-

rışlar zamanı yüksək texniki – taktiki fəaliy-

yətin həyata keçirilməsi  idmançılardan funk-

sional iş qabiliyyətinin səviyyəsinin artırılması 

əsas şərtlərdən biridir. Həm cüdoçularda, həm 

də samboçularda funksional və texniki hazırlı-

ğın səviyyəsinin yüksəldilməsi onlarda ümumi 

fiziki hazırlığın səviyyəsi ilə müəyyənləşmiş 

olur. bu halda aparıcı rolu ümumi dözümlülük 

(aerob dözümlülük) oynayır, idmançıda xüsusi 

iş qabiliyyətinin inkişaf etdirilməsinə şərait 

yaranır [5. s.24; 7, s.51 – 56; 8, s.234; 9, s.22]. 

Son dövrlərdə təkmübarizlikdə yeniyet-

mə və gənc idmançıların hazırlığı sisteminə 

maraq xeyli artmışdır. Bu zaman alimlərin 

əsas diqqəti idmançı hazırlığının ilkin mərhə-

lələrində təlim – məşq prosesinin qurulmasına 

yönəldilmiş və bu istiqamətdə aparılan tədqi-

qatlar xeyli artmışdır [1, s.131 – 138; 9, s.22; 

10, s.208; 11, s.177; 13, s.800]. 

Yeniyetmə və gənc güləşçilərin hazırlığı 

ilə məşğul olan məşqçi – müəllimlərin praktik 

təcrübəsi, həmçinin də aparıcı mütəxəssislərin 

tədqiqatları onu təsdiq etmişdir ki, müasir tə-

lim – məşq prosesinin təşkilində yüksək məşq 

və yarış yüklərindən istifadə olunması ilə xa-

rakterizə olunmaqla, idmançıların fiziki, takti-

ki və texniki hazırlığında çoxlu sayda fərdi 

proqramlarından istifadə olunur ki, bu da ye-

niyetmə samboçularda idman ustalığının da-

vam etdirilməsinə imkan vermiş olur [4, s.21; 

9, s.22; 11, s.177]. 

İdman məşqlərinin gedişində yeniyetmə 

cüdoçular və samboçular hərəki tapşırıqları ye-

rinə yetirilən zaman, məqsədyönlü olaraq xa-

rici və daxili aktivlik göstərir ki,  bu  da, daha 

çox, spesifik marağlarla və motivlərlə müəy-

yənləşir. Onların daxili aktivliyinin tərkibinə 

orqanizmdə baş verən psixoloji – fizioloji pro-

seslər, daxili aşkarlanmasına isə hərəki fəa-

liyyəti və əməliyyatları daxildir. Bununla ya-

naşı, yüksək psixoemosional və fiziki yüklər 

yeniyetmə orqanizminin üzərinə böyük tələb-

lər qoyur, bu da onlarda çox ciddi morfofizio-

loji dəyişikliklərə gətirib çıxara bilər [2, s.328; 

8, s.234]. 

Bu istiqamətdə aparılan elmi – tədqiqat 

işlərinin və güləşçilərin hazırlığının məzmu-

nunu əks etdirən metodik mənbələrin, məşq 

proqramlarının təhlili zamanı belə bir fakt 

aşkarlanmışdır ki, yeniyetmələrin fiziki hazır-

lığı zamanı tətbiq olunan xüsusi kompleks hə-

rəki tapşırıqlar ilk növbədə məşğul olunan-

larda fiziki keyfiyyətlərin inkişafına və sambo-

çularda yüksək funksional hazırlığın səviyyə-

sinə təsir etməlidir [10, s.208; 11, s.177; 12, 

s.64; 13, s.800]. 

Yuxarıda əksini tapmış fikirləri əsas 

tutaraq tədqiqatın məqsədi – fiziki hazırlığın 

səviyyəsinin yeniyetmə güləşçilərin (samboçu-

ların və cüdoçuların) orqanizminin morfofunk-

sional göstəricilərə təsiri müəyyən olunmuş-

dur. 

Təcrübələrdə 24 nəfər güləşçi (cüdo və 

sambo) iştirak etmişdir. Onlardan iki qrup for-

malaşdırılmışdır: nəzarət və eksperimental. 

Eksperimental qrupa 12 nəfər daxil edilmişdir, 

onlar təlim – məşq prosesi üçün nəzərdə tutul-

muş fərdi proqramlarla məşq etmişlər. Nəzarət 

qrupu isə ümumi qəbul edilmiş proqramlarla 

məşq etmişlər. Eksperimentin əvvəlində hər iki 

qrupun yeniyetmələri fiziki hazırlığın səviyyə-

sinə görə bir – birindən kəskin fərqlənmə-

mişlər [4, s.21; 9, s.22; 10, s.208]. 

Tədqiqatda planlaşdırılan vəzifələrin həl-

li üçün aşağıdakı metodlardan istifadə edilmiş-

dir: anket sorğusu, pedaqoji müşahidələr, pe-

daqoji eksperimentlər, testləşdirmə, xüsusi fi-

ziki hazırlığın təyini üçün xüsusi yük nümu-

nələri; tibbi – bioloji metodlar: PWC170 sınağı, 

OMS – nin dolayı yolla təyini, pulsometriya, 

sfiqmomonomet-riya, antropometrik ölçmələr 

(bədənin uzunluğu, bədənin kütləsi, döş qəfə-

sinin en dairəsi); statistik metodlar – alınan nə-

ticələrin riyazi işlənməsi. 

Tədqiqatların birinci mərhələsində plan-

laşdırılan vəzifənin həlli üçün problemə bağlı 

ədəbiyyat mənbələri təhlil olunmuş, nəticədə 

xüsusi ədəbiyyatda təkmübarizlik növlərində 

yeniyetmə və gənc idmançıların idman ixtisas-

laşması çoxillik mərhələsində kifayət qədər iş-

lənməmiş məsələlər aşkarlan-mışdır. Daha az 

araşdırılan məsələlər sırasında illik məşkin 

strukturunda yer almış müxtəlif istiqamətli 

fiziki yüklərin proqramlaşdırılması və optimal-

laşdırılması ilə bağlı olmuşdur. Məhz bu dövr-

də yeniyetmələrin əsas yarışlara hazırlığı pro-

sesində idmançılarda hərəki və energetik po-

tensial formalaşmış olur. Həmçinin, yeniyetmə 

idmançılarda ümumi (funksional) və xüsusi 

(fiziki, texniki – taktiki) hazırlığın meyyarları-

nın da idman ixtisaslaşmasında kifayət qədər 

öyrənilmədiyi də aydın olmuşdur [2, s.328; 4, 

s.308]. 

İkinci mərhələdə tədqiqatda istifadə olu-

nan metodların effektivliyi eksperimental ola-

raq yoxlanılmışdır. Bundan yeniyetmə idman-

çıların təlim – məşq proseslərinin ilkin mərhə-

ləsində, idman ixtisaslaşmasının gedişi yoxla-

nılmışdır. 

Üçüncü mərhələdə tədqiqatlarda iştirak 

edən hər iki qrupun yeniyetmələrində morfo-

funksional göstəricilər təyin olunmuş, təhlil 

olunaraq onların xüsusi fiziki keyfiyyətlərdən 

asılı olaraq inkişafı qiymət-ləndirilmişdir. 

Tədqiqatların gedişində alınan nəticələ-

rin təhlili göstərmişdir ki, cüdoda və samboda 

hərəki tapşırıqların icrası zamanı dayaq – hə-

rəkət aparatının üzərinə böyük yük düşür, həm 

morfoloji və həm də funksional dəyişikliklər 

yaradır. Məhz yeniyetməlik dövründə fiziki 

keyfiyyətlərin inkişafı üçün münasib (sensitiv) 

dövr hesab olunur. İdmançılarda qısa bir müd-

dət ərzində böyük həcmdə qüvvə aşkarlanma-

sına şərait yaranır. Ona görə də tədqiqatçılar 

məşqlərdə güləşçilərin fiziki hazırlığının struk-

turunu öyrənən zaman əsas aparıcı amil kimi 

xüsusi sürət – qüvvə keyfiyyətinin inkişaf et-

dirilməsinə yönəldilmiş hazırlığı xüsusi qeyd 

edirlər. Bundan əlavə, tədqiqatçıların qeyd et-

diyi kimi, sürət keyfiyyətinin kompleks olaraq 

aşkarlanmasına daha tez – tez rast gəlmək 

mümkündür [4, s.21; 10, s.208; 12, s.64]. 

Yeniyetmə güləşçilərin təlim məşqi pro-

sesində sürət və sürət – güc keyfiyyətlərinə tə-

sir edən kompleks hərəki tapşırıqlar ədəbiyyat 

mənbələrinin təhlili əsasında seçilmişdir. Eks-

perimental qrup üçün proqram aparılan kom-

pleks müayinələr əsasında seçilmişdir. Belə 

kompleks müayinələrə sağlamlığın qiymətlən-

dirilməsi, morfofunk-sional göstəricilər, fiziki 

hazırlığın səviyyəsi və s. daxil edilmişdir.  

Tətbiq olunan metodun effektivliyini 

yoxlamaq üçün eksperimental qrupa daxil edi-

lən güləşçilərin fiziki hazırlığın səviyyəsinin 

dinamikası öyrənilmişdir. Bu zaman yeniyet-

mə idmançılardan ibrət olan qrupda fiziki key-

fiyyətlərin inkişafında müsbət dinamika qeyd 

edilmişdir. Beləki, eksperimental qrupa daxil 

edilən idmançılarda sürət – qüvvə keyfiyyəti-

nin sınaq göstəricilərinin ölçülməsi zamanı 

gövdənin döşəmədən maksimal qaldırılması 

50,4 dəfə, dartılma isə 15,0 dəfə olmuşdur. 

Aparılan illik məşqlərdən sonra alınan bütün 

nəticələr artmağa doğru getmişdir: gövdənin 1 

dəqiqədə döşəmədən qaldırılması 53,6 dəfə, 

dartılmaların sayı 16,6 dəfə olmuşdur. Yeni-

yetmə güləşçilərin qüvvə imkanları 60 m mə-

safəyə qaçışın müddəti ilə təyin olunmuşdur. 

Alınan nəticələrin analizi zamanı müşa-

hidə olunan fərqlər göstərmişdir ki, eksperi-

mental qrupa daxil edilən idmançılar məşqlə-

rin birinci ili sürət imkanlarını nəzərəçarpan 

dərəcədə artırmışlar. Beləki, bu göstəricilər bir 

il əvvəl 12,9 saniyə olmuşdursa, ilin yekunun-

da bu göstərici 11,5 saniyə təşkil etmişdir (1,4 

saniyə yaxşılaşma olmuşdur). 

Nəzarət qrupuna daxil edilən samboçu-

larda fiziki hazırlığın məşqi prosesində alınan 

göstəricilər arasında statistik olmayan müsbət 

(p<0,05) dəyişikliklər olmuşdur. 

Yeniyetmə samboçularda fiziki hazırlı-

ğın məşqi prosesində morfofunksional göstəri-

cilərdə baş verən dəyişikliklərin analizi zamanı 

statistik etibarlı fərqlər (p<0,05) eksperimental 

qrupda müşahidə olunmuşdur. Morfofunksio-

nal göstəricilərin təhlili göstərmişdir ki, eks-

perimental qrupa daxil edilən yeniyetmə cüdo-

çuların idman təkmilləşdirilməsi prosesində 

fiziki keyfiyyətlərin səviyyəsi yüksəlmişdir. 

Bu qrupda fiziki iş qabiliyyəti (PWC170 6,0%) 

və aerob imkanlar (OMS 7,0%) (p < 0,05) 

etibarlı şəkildə artmışdır. Nəzarət qrupuna da-

xil olan idmançılarda öyrənilən göstəricilər də 

bir qədər artmışdır PWC170 4,0% və OMS 

5,0%. 

Tədqiqatlarda alınan antropometrik gös-

təricilərin analizi isə daha çox əzələ kom-

ponentlərinin nisbi göstəricilərində baş vermiş-

dir. Eksperimental qrupun yeniyetmə güləşçi-

lərində 6,8% (p < 0,05) olduğu halda, nəzarət 

qrupuna daxil edilən samboçularda bu dəyi-

şiklik 3,2% olmuşdur. 

Alınan nəticələrdən yeniyetmə idmançı-

ların bədən kütləsinin komponentlərini xarak-

terizə edən antropometrik göstəricilər də bö-

yük maraq doğurur. Cüdoçuların eksperi-men-

tal qrupuna daxil edilən nümayəndələrində yağ 

komponentinin 1,8% azaldığı aşkar olunmuş-

dursa, nəzarət qrupuna daxil olanlarda yağ 

komponenti heç bir dəyişikliyə məruz qalma-

mışdır. 

Beləliklə, yeniyetmə güləşçilərin idman 

hazırlığı prosesində fərdi proqramların tətbiqi 

zamanı onların fiziki hazırlığının təkmilləş-

məsi ilə yanaşı morfofunksional göstəriciləri 

də yüksəlmiş olur. Digər göstəricilərə görə 

statistik fərqlər eksperimental və nəzarət qrup-

ları arasında müşahidə olunmamışdır. Bununla 

da eksperimental qrupa daxil edilən idmançıla-

rın nəzarət qrupuna daxil edilən yeniyetmə id-

mançılar üzərində fiziki hazırlığın göstərici-

lərinə görə üstünlüyünün əhəmiyyətli dərəcədə 

olduğu aydın nəzərə çarpır. Pedaqoji eksperi-

mentdə alınan nəticələrin analizi hazırlıq döv-

ründə aparılan məşqlərdə tətbiq olunan yük-

lərin istiqamətinin effektivliyinin üstünlüyü-

nün sübut etməyə və idman təkmilləşdirilməsi 

mərhələsində uğurlu fəaliyyətin formalaşma-

sında oynadığı rolu xüsusi qeyd etməyə əsas 

verir. 

МОРФОФУНКЦИОНАЛЬНЫЕ ИЗМЕНЕНИЯ ОРГАНИЗМА ПРИ СИЛОВЫХ 

ТРЕНИРОВКАХ САМБИСТОВ-ПОДРОСТКОВ 

 

доц. Ф.М. Оджагвердиев, В.Б. Асланов, А.А. Мамедли  

 

Азербайджанская Государственная Академия Физической Культуры и Спорта 
fahrad.ocagverdiyev@sport.edu.az 

  

Аннотация. В статье был выявлен ха-

рактер морфофункциональных изменений 

организма юных самбистов в процессе со-

вершенствования силовой подготовки. Бы-

ло установлено, что при этом контрольные 

измерения скоростно – силовых и силовых 

качеств борцов экспери-ментальной группы 

свидетельствуют, что в начале подготови-

тельного периода максимальное количест-

во поднимания туловища за 1 мин соста-

вило 50,4 раза, подтягивания 15,0 раза, что 

через года все показатели возросли – под-

нимания туловища за 1 мин составили 53,6 

раза, подтягивания - 16,6 раз. 

Таким образом, в процессе трениров-

ки применение индивидуальных нагрузок в 

подготовка юных спортсменов происходит 

совершенствование физической подготов-

ленности юных борцов (самбистов в), и 

вместе с тем, повышаются их морфофунк-

циональные показатели. 

Ключевые слова: мышечная работа, 

физические упражнения, тренировочный 

процесс, физическая нагрузка, морфофунк-

циональное состояние, работоспособность, 

адаптация. 

MORPHOFUNCTIONAL CHANGES IN THE BODY DURING STRENGTH TRAINING 

AMONG ADOLESCENT SAMBISTS 

 

Ass. prof. F.M. Ojagverdiev, V.B. Aslanov, A.A. Mammadli  

 

Azerbaijan State Academy of Physical Education and Sport  
fahrad.ocagverdiyev@sport.edu.az 

 

Annotation. The article revealed the na-

ture of morphological and functional changes 

in the body of young sambists in the process of 

improving strength training. It was found that, 

at the same time, control measurements of the 

speed-strength and power qualities of the 

wrestlers of the experimental group indicate 

that at the beginning of the preparatory period 

the maximum number of lifting the body in 1 

min was 50.4 times, pull-ups 15.0 times, 

which after a year all indicators increased - 

lifting the trunk in 1 min was 53.6 times, pull-

ups - 16.6 times. 

Thus, in the process of training, the use 

of individual loads in the training of young 

athletes, the physical fitness of young 

wrestlers (sambo wrestlers) is improved, and 

at the same time, their morphological and 

functional indicators increase. 

Keywords: muscular work, physical 

exercises, training process, physical load, 

morphofunctional state, working capacity, 

adaptation.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


